
ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը)
	Հայաստանի Հանրապետության կառավարության կողմից 28.03.2024 թվականին ընդունվել են «Հայաստանի Հանրապետության կառավարության 2023 թվականի հոկտեմբերի 3-ի N 1675-Լ, Հայաստանի Հանրապետության կառավարության 2023 թվականի հոկտեմբերի 12-ի N 1763-Լ և Հայաստանի Հանրապետության կառավարության 2023 թվականի նոյեմբերի 9-ի N 1957-Լ որոշումներում փոփոխություններ և լրացումներ կատարելու մասին» N 447-Լ և 29.02.2024 «Հայաստանի Հանրապետության կառավարության 2023 թվականի հոկտեմբերի 3-ի N 1675-Լ, Հայաստանի Հանրապետության կառավարության 2023 թվականի հոկտեմբերի 12-ի N 1763-Լ և Հայաստանի Հանրապետության կառավարության 2023 թվականի նոյեմբերի 9-ի N 1957-Լ որոշումներում փոփոխություններ և լրացումներ կատարելու մասին» N 299-Լ  որոշումները (այսուհետ՝ Որոշում), որոնց 4-րդ կետի համաձայն՝ Հայաստանի Հանրապետության աշխատանքի և սոցիալական հարցերի նախարարին հանձնարարվել է մինչև 2024 թվականի ապրիլի 15-ը Հայաստանի Հանրապետության կառավարություն ներկայացնել առաջարկություն՝ որոշմամբ նախատեսված սոցիալական աջակցության տրամադրման ֆինանսավորման նպատակով Հայաստանի Հանրապետության 2024 թվականի պետական բյուջեում վերաբաշխում կատարելու վերաբերյալ:

1.1Կարգավորման հարաբերությունների ներկա վիճակը և առկա խնդիրները 
Վերը նշված փոփոխություններով ՀՀ կառավարության համապատասխան որոշումներում վերանայվել են մի շարք կետեր և տրվել են նոր կարգավորումներ, որոնց արդյունքում շահառուների ցանկը ընդյալնվել է, այսինքն՝ որոշակի խմբեր ձեռք են բերել աջակցություններից օգտվելու իրավունք, մասնավորապես՝
1. Բնակչության պետական ռեգիստրում մինչև 2023 թվականի սեպտեմբերի 19-ը Հայաստանի Հանրապետությունում հաշվառված անձիք ձեռք են բերել աջակցություն ստանալու իրավունք,
2. ՀՀ կառավարության 2023 թվականի նոյեմբերի 9-ի N 1957-Լ որոշմամբ անչափահաս շահառուի համար ներկայացված դիմումները  մերժվում են միայն ծնողի մասով,
3. ՀՀ կառավարության 09.11.2023թ. N 1957-Լ որոշմամբ բողոքարկման ընթացակարգ  է սահմանվել ըստ որի մերժված դիմումը շահառուն կարող է բողոքարկել մինչև 2024 թվականի հուլիսի 1-ը՝ Միասնական սոցիալական ծառայություն ներկայացնելով դիմում, որը ներառում է սահմանված կարգով նախատեսված տվյալները՝ առկայության դեպքում կցելով նաև դիմումը չմերժելու հիմք հանդիսացող անհրաժեշտ փաստաթղթեր:
ՀՀ կառավարության 2023 թվականի նոյեմբերի 9-ի N 1957-Լ որոշման  շրջանակներում դիմումների ներկայացման վերջնաժամկետ է սահմանվել մայիսի 31-ը, և այն շահառուները, որոնք տարբեր հանգամանքներով պայմանավորված չեն օգտվել աջակցությունից, հնարավորություն են ստանում դիմելու՝ դրամական աջակցությունից  օգտվելու համար (դիմումների ընդունման գործընթացը դեռևս շարունակվում է): 
Արդյունքում՝ 2023 թվականի նոյեմբեր ամսվա համար վճարման ենթակա են 6469 շահառու (6469 շահառու x 50000 = 323 450 000) , իսկ դեկտեմբեր ամսվա համար՝ 1920 շահառու (1920 շահառու x 50000 = 96 000 000);
[bookmark: _GoBack]	Վերը նշվածից բացի, հաշվի առնելով այն հանգամանքը, որ  ՀՀ կառավարության 2023 թվականի նոյեմբերի 9-ի N 1957-Լ որոշմամբ հաստատված սոցիալական աջակցության միջոցառման շահառու են հանդիսանում բացառապես 2023 թվականի հոկտեմբերի 3-ի N 1675-Լ որոշմամբ հաստատված միջոցառման շրջանակում միանվագ դրամական սոցիալական աջակցության շահառու հանդիսացող անձինք՝ լրացուցիչ կպահանջվի ևս 40 մլն դրամ (400 շահառու x 50000 x 2 ամիս = 40 000 000)։ Սա պայմանավորված է այն հանգամանքով, որ ներկայումս կան 100000 դրամ միանվագ սոցիալական աջակցությունից չօգտված 400 շահառուներ, որոնց դիմումները հաստատման փուլում են և հաստատումից հետո վերջիններս կդառնան նաև ՀՀ կառավարության 2023 թվականի նոյեմբերի 9-ի N 1957-Լ որոշմամբ հաստատված սոցիալական աջակցության միջոցառման շահառու և կստանան աջակցություն նոյեմբեր և դեկտեմբեր ամիսների համար (ամսական 50000 դրամ)։ 
Ընդհանուր սոցիալական աջակցության վճարման գործընթացն ապահովելու համար անհրաժեշտ է՝ 459,450․0 հազ․ դրամ (323 450 000 + 96 000 000 + 40 000 000 = 459 450 000):


1.2. Առկա խնդրի առաջարկվող լուծումը 
	2023 թվականի սեպտեմբերի 19-ից Լեռնային Ղարաբաղից բռնի տեղահանված, ՀՀ կառավարության 2023 թվականի նոյեմբերի 9-ի N 1957-Լ որոշման շահառու հանդիսացող 8789 անձանց 2023 թվականի նոյեմբեր և դեկտեմբեր ամիսների սոցիալական աջակցության գումարները (ամսական 50000 դրամ) տրամադրելու համար առաջարկվում է համապատասխան փոփոխություններ և լրացումներ կատարել ՀՀ կառավարության 2023 թվականի դեկտեմբերի 28-ի N 2323-Ն որոշման մեջ: 
	««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման դեպքում ՀՀ պետական բյուջեի 1011 ծրագրի 12001 միջոցառման համար նախատեսված գումարից կհատկացվի 459 450 000 դրամ։

2. Կարգավորման առարկան 
Նախագծի ընդունմամբ 2024 թվականի ՀՀ պետական բյուջեից կհատկացվի 459 450 000 դրամ՝ 2023 թվականի սեպտեմբերի 19-ից Լեռնային Ղարաբաղից բռնի տեղահանված թվով 8789 անձանց ՀՀ կառավարության 2023 թվականի նոյեմբերի 9-ի N 1957-Լ որոշման շրջանակում 2023թ. նոյեմբեր և դեկտեմբեր ամիսների ֆինանսական աջակցությունը տրամադրելու համար:

3. Իրավական ակտի կիրառման դեպքում ակնկալվող արդյունքը 
2023 թվականի սեպտեմբերի 19-ից Լեռնային Ղարաբաղից բռնի տեղահանված անձանց ֆինանսական վիճակի բարելավում:

	4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին

	ՀՀ կառավարության 2023 թվականի նոյեմբերի 9-ի N 1957-Լ որոշման շրջանակում հարկ կլինի 2024 թվականի ՀՀ պետական բյուջեի 1011 ծրագրի 12001 միջոցառման համար նախատեսված գումարից կհատկացվի 459 450 000 դրամ՝ 2023 թվականի նոյեմբեր և դեկտեմբեր ամիսների վճարումների համար:

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից:



